
Ki opòtinite Konferans Nasyonal la mete sou tab
la nan kad revizyon konstitisyon an?

Yon zouti refleksyon pou yon pi bon patisipasyon nan

deba k ap fèt sou koze konstitisyon ann Ayiti



Ki opòtinite Konferans Nasyonal la mete sou
tab la nan kad revizyon konstitisyon an?

Refòm Konstitisyon se yon zak fondamantal
kote tout pèp la dwe angaje, paske li konsène
baz k ap soutni lavi kolektif nasyon an. Chak fwa
yon nasyon deside reyekri oswa modifye
Konstitisyon li, se tout vizyon li sou lajistis, sou
pouvwa, sou enklizyon ak sou lavni li mete an
kesyon. Se poutèt sa refòm konstitisyonèl pa ka
redui ak yon seri demach teknik oswa
administratif. Li pa dwe fèt deyò volonte popilè,
ni san prensip demokratik klè tankou
transparans ak patisipasyon tout sektè sosyal
yo.

Malerezman, depi lansman pwosesis refòm
konstitisyonèl la ann Ayiti nan lane 2024, nou ap
konstate yon seri derapaj grav ki mete an
kesyon lejitimite ak kredibilite li. Olye pou refòm
nan tounen yon okazyon pou mete pèp la
ansanm, li plis sanble yon zouti pou divize yo
paske l ap fèt nan fè nwa, san patisipasyon reyèl
popilasyon yo. Demach sa kontrè ni ak akò 3 

Yon refòm konstitisyonèl se yon chanjman
fondamantal nan Konstitisyon yon peyi, ki gen
pou objektif amelyore fonksyònman Leta,
refòme enstitisyon yo, oswa mete Konstitisyon
an ann akò ak nouvo reyalite sosyal, politik oswa
ekonomik.

Entwodiksyon

avril ki akouche Konsèy prezidansyèl tranzisyon
(KPT) an, ni ak dekrè gouvènman an te pibliye 19
jiyè 2024 la, ki te prevwa òganizasyon yon
Konferans Nasyonal pou pèmèt tout sektè
sosyete a bay dizon yo sou oryantasyon lavni
peyi a.

Anvan nou ale nan akò 3 avril la, li enpòtan
pou nou raple sa konstitisyon 1987 la di soti
nan atik 282 rive nan 284-4.
Dapre dispozisyon sa yo, konstitisyon an
klete tèt li dèyè yon seri baryè  pou anpeche
nenpòt manipilasyon oswa derive otoritè
nan fason yo kab amande l. Li mande:

Inisyativ legal (Chanm oswa Egzekitif),
Apwobasyon de tyè nan chak Chanm,
Reyinyon espesyal Asanble Nasyonal,
Limit tan pou aplikasyon,  sa vle di
Prezidan ki entwodui amandman an pa
kapab benefisye okenn avantaj ki soti
ladan li.
Entèdiksyon sou referandòm.

Dispozisyon legal ki ankadre
revizyon konstitisyon

Ann fè yon ti rapèl sou akò 3 avril 2024 

Refleksyon sa a vize mete limyè sou
enpòtans refòm konstitisyonèl la kòm yon
zak politik ak etik epi atire atansyon sou
danje ki menase nou si operasyon  sa  fèt san
respè prensip demokratik yo. Li pa kesyon fè
refòm pou refòm, men reflechi sou: Ki sa n ap
mete nan refòm nan? Nan ki enterè l ap fèt?
Ak kiyès n ap mennen li?

Se nan lespri sa a, Marie Frantz Joachim
pwopoze zouti refleksyon sa.  Manm  Nwayo
Santral SOFA diskite sou li anvan li pibliye sou
fòm sa a, pou ofri manm òganizasyon an —
ansanm ak lòt òganizasyon angaje — kèk lide  
pou patisipe nan diskisyon  k ap fèt nan peyi
a sou Konstitisyon .

Sa fè  pwosesis amandman konstitisyon an long,
difisil, men sa garanti estabilite demokratik ak
respè pou volonte popilè.
Nan kriz plizyè tèt k ap travèse peyi a, aktè/aktris
politik ak sosyal siyen Akò 3 avril la ki konsidere
Konferans Nasyonal la kòm yon etap kle pou
ouvè dyalòg ant tout sektè sosyete a.  Nan
seksyon 10 akò  sa a, soti nan atik 28 rive 32, nou
jwenn  yon seri dispozisyon enpòtan sou
fòmasyon Konferans Nasyonal la. Dapre Akò
Politik sa a, Konsèy Prezidansyèl la ap nonmen
Komite Pilotaj Konferans Nasyonal la an
konsiltasyon ak Premye Minis la, pati ki siyen
Akò Politik la ak lòt estrikti òganize nan sosyete
a. Rezolisyon ki pral adopte nan konferans
nasyonal la ap sèvi kòm pwopozisyon pou
revize Konstitisyon an, mete sou pye yon nouvo
pwojè sosyete pou Ayiti, epi tabli nouvo
relasyon ant Leta ak sosyete a, espesyalman
sosyete sivil ak pati politik yo, ansanm ak
prensipal refòm nan sistèm jidiridiko-politik la. 

 

Atik 1: Konferans Nasyonal la se yon estrikti
patisipatif ki fèt pou tout aktè sosyal ka mete
tèt yo ansanm pou adopte rezolisyon ki adapte
ak reyalite peyi a.
Atik 2: Rezolisyon sa yo te sipoze sèvi kòm baz
pou nouvo konstitisyon an, kòm oryantasyon
pou modènize relasyon ant Leta ak sosyete a,
ak kòm fondasyon pou refòm sistèm politik la.
Atik 3 a 5: Mete aksan sou kreyasyon yon
nouvo Konstitisyon ak yon nouvo pwojè
sosyete.

Pwosesis refòm konstitisyon an jan li fèt jodi a pase
anba pye esans menm prensip ki tabli nan dèkrè 19
jiyè 2024 la, ki mete sou pye Konferans Nasyonal
pou revizyon konstitisyon an.

2. Absans mizanplas mekanis patisipasyon,
(Konferans Nasyonal la pa janm reyèlman
mete sou pye)
Dekrè a prezante Konferans Nasyonal la kòm
yon espas refleksyon kolektif pou  dives sektè
mete tèt ansanm pou deside sou avni peyi a.  
Malerezman Konferans sa a pa t janm
reyèlman reyini oswa fonksyone.

 Pa gen dosye piblik ki montre ki jan sektè yo te
reprezante, ki jan manda yo te defini, ni kijan
desizyon yo te pran. 

Ki moun ki konnen sa ki te soti nan Konferans
Nasyonal sa a? Eske pèp la te chwazi fè yon
amandman sa vle di chanje yon atik, oubyen
yon revizyon pou ta chanje plizyè atik oubyen
yon refòm pou yon chanjman total kapital
konstitisyon 1987 la?

Gwo lide ki degaje nan dekrè 19 jiyè 2024
la pa depaman ak akò 3 avril. 

Ki sa dekrè sa a di ?

Kontradiksyon ant kad legal pou revize
konstitisyon an ak pwosesis ki deklenche a.

Ki sa nou obsève?

1. Vyolasyon prensip patisipasyon popilè

Dèkrè a te mete aksan sou yon apwòch
patisipatif kote tout aktè ak aktris sosyete a
dwe enplike: òganizasyon fanm, sendika, jèn,
relijye, peyizan; ayisyèn ak ayisyen k ap viv
toupatou tankou nan katye popilè oubyen nan
kan elatriye.

Sa ki fèt aktyèlman se yon avan-pwojè yon ti
gwoup moun prepare nan mitan yo ankachèt,
san bon jan konsiltasyon popilè. Pifò moun nan
popilasyon an pa menm okouran sa k ap fèt la.

Ki prensip sa yo ?

3. Mankman lejitimite ak transparans
Lè yon konstitisyon ap revize, li dwe fèt ak anpil
patisipasyon, transparans, epi plizyè etap
konsiltasyon ak apwobasyon.
Sa k ap fèt la sanble ak yon operasyon teknik
oswa politik ki pa gen okenn baz demokratik. Se
sa ki fè anpil sektè nan sosyete sivil la mete an
dout oubyen konteste lejitimite dokiman KPT a
pibliye 21 me 2025 la  ak tout moun ki ponn li a.

 4. Pa gen konsansis nan demach ki akouche
avan-pwojè konstitisyon me 2025 

Yon konstitisyon pa ta dwe envansyon yon ti
gwoup: se kontra kolektif yon pèp ak Leta li.

Avèk metòd ki itilize a, gen gwo risk pou nou pa
rive jwenn konsansis sou dokiman final la. Nan
sans sa a olye konstitisyon an ta pote solisyon, li
kab patisipe nan kraze leta a pi rèd epi fin
demantibile sosyete a. 

Yon peyi deside chanje konstitisyon li pou:

modènize enstitisyon yo

garanti nouvo dwa fondamantal

elaji patisipasyon sitwayèn

korije dezakò nan pouvwa yo (egzanp: lè
prezidan an gen twòp pouvwa)

diminye tansyon ant kominote, etni oswa
gwoup sosyal

ranfòse lejitimite otorite yo.

Nan ki sikonstans yo fè yon refòm
konstitisyonèl ?

Nou rive idantifye 4 sikonstans ki kab mennen
yon pèp deside chanje konstitisyon li.

1. Kriz politik oswa enstitisyonèl

Lè enstitisyon yo paralize, yo pèdi lejitimite
oswa yo pa efikas (tankou yon gouvènman
pwovizwa ki pa janm fini, yon Palman ki pa
fonksyone, elatriye).
Egzanp: Tinizi (2011–2014) – Apre Ben Ali tonbe,
te gen bezwen pou rebati Leta.

  2. Transisyon demokratik oswa apre konfli

Pou soti nan yon rejim otoritè pou antre nan yon
demokrasi oswa pou retabli lapè apre yon lagè
sivil.
Egzanp: Ayiti (1986) Lafrik di Sid (1994) –
finisman apated; RDC (2006) – apre akò lapè
yo.

 

3. Reyajisteman sosyal oswa revandikasyon
popilè
Lè popilasyon an mande plis enklizyon (dwa
fanm, minorite yo, pèp endijèn yo, elatriye).
Egzanp: Bolivi (2009) – nouvo Konstitisyon ki
rekonèt dwa pèp endijèn yo.

4. Lè Konstitisyon an pa ann akò ak reyalite
jodi a
Lè reyalite a ale kite konstitisyon an, li pa ka
reponn ak chanjman sosyal, teknolojik oswa
ekonomik.
Egzanp: Chili (2020–2023) – refòm lan te fèt
pou soti anba eritaj diktati Pinochet la.

Pou kisa yon peyi kab deside chanje
konstitisyon l ?

E Noumen annAyiti, pou ki sa nou vlechanjeKonstitisyonnou? 

Kijan yo chanje yon  Konstitisyon ?

Nou note 2 pwosedi  yo itilize nan kad
refòm yon konstitisyon

1.Pwosedi fòmèl:

 • Palman: vòt ak yon majorite kalifye
(egzanp: Lafrans, Espay).

 • Referandòm: popilasyon an apwouve
chanjman yo pwopoze yo.

 • Miks/ melanje: vòt Palman an, epi apre sa
pèp valide (egzanp: Itali, Mawòk).

 2. Pwosedi eksepsyonèl (nan moman
chanjman rejim):

 • Asanble konstitiyan eli: konstitiyan
responsab pou ekri yon nouvo
Konstitisyon (egzanp: Ayiti, Tinizi, Bolivi,
Chili).

 • Konferans nasyonal: yon moman politik
eksepsyonèl, souvan ak patisipasyon
(egzanp: Benen, Nijè).

 • Pwosesis dyalòg oswa tranzisyon: ak
medyasyon nasyonal oswa entènasyonal
(egzanp: Repiblik Demokratik Kongo,
Soudane latriye).

Kèk egzanp pwosesis revizyon konstitisyon ki
reyisi oubyen echwe oubyen tou konteste

1.Enklizivite: tout fòs politik ak sosyal dwe reprezante.

2.Transparans: pwosesis la dwe klè, ouvè, epi aksesib

pou popilasyon an.

3.Lejitimite: gwo sipò pèp la (souvan konfime pa

referandòm).

4.Anbyans politik apwopriye: yon klima politik ki pa gen

twòp tansyon ak mefyans 

5.Respè dwa moun: nouvo tèks yo dwe pèmèt pèp la

gen plis libète olye l diminye yo 

Ki kondisyon pou yon revizyon konstitisyonèl reyisi?

Ki nivo konsiltasyon ak patisipasyon popilè ki te reyalize nan
pwosesis redaksyon dokiman sa a? Eske li enkli fanm,
peyizan, kominote riral, ak dyaspora a?

Eske te gen ase transparans nan monte komite pilotaj ki
prepare avan-pwojè a? kijan yo te fòme l, kiyès ki ladan l, ki
kritè ki te sèvi pou chwazi manm li yo?  Eske divès  sektè yo
te konsilte?
 
Ki kantite lajan ki depanse pou pwodui avan-pwojè
konstitisyon sa a?  ki entansyon final  manm komite pilotaj
yo?

Ki mezi ki te prevwa pou asire yon deba nasyonal reyèl sou
kontni Konstitisyon an anvan li ta sipoze adopte?

Refleksyon sa yo pote nou poze
tèt nou kesyon sa yo:

Eske kondisyon ki nesesè pou yon
revizyon konstitisyonèl reyisi reyini
aktyèlman pou avan-pwojè
Konstitisyon me 2025 lan?

Ki jan pouvwa an plas la jere kesyon
lejitimite ak konsansis nan kontèks kriz
politik ak ensekirite a?

Pou retabli konfyans ak demokrasi, li enpòtan pou
:
pwosesis revizyon konstitisyon an kanpe lapoula
epi dispozisyon pran pou relanse li sou bon jan
baz demokratik dapre sa ki di nan dekrè 19 jiyè
2024 la;

kreyasyon komite pilotaj la fèt nan transparans epi
ak reprezantasyon divès sektè sosyete a;

Konferans Nasyonal la kreye mekanis ki garanti
patisipasyon tout sektè tankou fanm, jèn, peyizan,
relijye, ak diaspora nan divès etap elaborasyon
revizyon konstitisyon an;

Metodoloji ak kalandriye konferans la defini klè
ansanm ak fòmil pou asire patisipasyon tout
depatman;

Akonpayman teknik ak pedagojik la garanti pou
edike popilasyon an sou divès anje yo.

 

Esperyans montre patipasyon reyèl popilasyon an,

lejitimite sosyal ak politik aktè yo, epi ekilib nan

rapò pouvwa ant diferan sektè nan sosyete a

(pouvwa politik, sosyete sivil, fanm, minorite,

elatriye) se twa faktè fondamantal ki distenge yon

refòm konstitisyonèl ki reyisi ak youn ki echwe. Lè

refòm nan fèt deyò volonte pèp la oswa san pèp la

pa jwenn plas li kòm sijè politik, konstitisyon an vin

pèdi sans li kòm kontra sosyal. Menm jan an tou, lè

yon sèl aktè domine pwosesis la san kontwòl oswa

san kont-pouvwa, sa mennen nan delejitimizasyon

ak kontestasyon. 

An reyalite, eksperyans plizyè peyi montre

enklizyon, dyalòg san rete, ak transparans pa

sèlman bay refòm konstitisyonèl la lejitimite, men

yo garanti tou li reflete divèsite vizyon ak bezwen

reyèl popilasyon an. Se poutèt sa, yon pwojè refòm

konstitisyonèl ki pa enplike fanm yo ak tout lòt

kategori sosyal yo nan tout refleksyon ak desizyon,

gen gwo risk pou li kontinye repwodui menm

inegalite ak kriz ki te jistifye refòm lan an premye.

 

Kidonk, yon refòm konstitisyonèl se yon zak

refondasyon fon, ki, anpil fwa, marande ak moman

kritik nan listwa yon peyi. Li ka reprezante yon

opòtinite istorik pou bati yon nouvo kontra sosyal.

Pou sa fèt, fòk bon jan kondisyon kreye pou garanti

lejitimite, enklizivite ak transparans.

 

Konklizyon ak rekòmandayon

"Refondasyon 
peyi a, si l ap fèt,
 lè l ap fèt, dwe 
pote non 
tout pitit li, fanm 
kou gason"

"revizyon
konstitisyon
san
patisipasyon,
sanble ak
manipilasyon”.

Sou patisipasyon reyèl ak enklizivite
1.Eske gen prèv klè ki montre fanm, peyizan,
jèn, dyaspora, ak lòt gwoup te patisipe nan
refleksyon sou kontni avan pwojè
Konstitisyon an?

2.Ki mekanis ki te egziste pou fanm mete sou
tab la revandikasyon yo, eksperyans, ak
vizyon yo sou refòm politik ak sosyal yo?

3.Eske prensip egalite ant fanm ak gason sou
pouvwa ak reprezantasyon yo te entegre nan
tèks la? Si wi, kijan?

Sou chwa komite pilotaj la ak konpozisyon li
1.Ki kritè ki te sèvi pou chwazi manm komite
pilotaj la?

2.Eske fanm te gen yon patisipasyon egal,
konsyan ak enfliyan nan komite pilotaj la?

3.Ki estrikti sosyal, politik oswa rejyonal ki te
reprezante – oswa ki pat reprezante – nan
komite a?

4.Ki wòl sektè fanm yo, òganizasyon feminis, ak
aktè kominotè yo te jwe nan chwa manm yo?

5.Eske gen transparans sou kiyès ki nonmen
manm komite pilotaj la ak ki otorite ki bay
manda yo?

Pou rezime, men kèk kesyon ki kab pèmèt
nou  pouse refleksyon pi lwen sou koze
konstitisyon an.

Sou avan-pwojè Konstitisyon Me 2025 lan li
menm

1.Eske kontni avan-pwojè Konstitisyon an reflete
bezwen ak batay fanm yo pou jistis sosyal,
egalite ak sekirite?

2.Ki kalite leta avan-pwojè a pwopoze, epi ki plas
li bay dwa fanm yo, dwa ekonomik, dwa
seksyèl ak repwodiktif?

3.Eske gen espas ki prevwa pou sitwayen gen
kontwòl sou pouvwa? Eske sa enpòtan pou
fanm ak sektè popilè yo?

 
 
Sou lejitimite ak objektif politik yo

1.Eske gen lejitimite pou lanse yon refòm
konstitisyonèl nan yon peryòd kote enstitisyon
yo pa fonksyone nòmalman,  popilasyon an
anba laterè pandan li pa kab deplase, l ap viv
nan kan oubyen fè ladesant kay  fanmi oubyen
zanmi?

2.Kisa ki ta pi apwopriye pou fè nan kad
chanjman yon konstitisyon nan yon kontèks
konsa: Amandman, revizyon oubyen chanjman
total kapital ? Ki sa nou ta vle chanje pou kisa?

3.Ki enterè oswa vizyon politik pwojè sa a sanble
ap sèvi? Eske li reponn bezwen pèp la oswa li
sèvi enterè gwoup restriktif?

4.Kisa nou ka fè kòm mouvman fanm,
òganizasyon popilè, oswa sosyete sivil pou
mete kesyon sa yo sou ajanda nasyonal la?

1.Eske gen enfòmasyon klè, aksesib sou metòd
travay komite a, kalandriye konsiltasyon yo, ak
sesyon ki te fèt?

2.Eske dokiman, rapò oswa rezilta konsiltasyon
yo te piblik pandan oswa apre pwosesis la?

3.Pouki rezon anpil aspè nan revizyon
konstitisyon an sanble fèt "nan boutèy nwa",
san transparans ni rann kont?

4.Ki estrateji otorite yo te mete an plas pou fè
popilasyon an konnen sa k ap fèt sou non li?

Sou opasite ak mank transparans nan pwosesis

la


